
Ghimenton é souèton Bertègn Galèzz e Chubri – vend·rdi 14 de mae 2021 

 

L’galo, la divèrsitë linghistiq e l-z elecçion d juin 2021 
Lé rejion Bertègn e Payi d la Louérr – Côtt d’Ahaot, Il e Vilënn, Louérr Atlauntiq, Morbiyan 

A cae qe l’mondd  

qhi s portt pourr lé-z elecçion  

i s’engaïj pourr le galo  

e la divèrsitë linghistiq ?   

 

Den in doqhument titrë « Saovë e ravigotë l’galo » qhi’a të minz en lign le 14 de mae 2021, Bertègn 

Galèzz et l’institu Chubri int·rbol lé candidatt e lé candidat qhi s portt pourr lé-z elecçion rejion·nal e 

departemental den l’dëmënn de la politiq linghistiq. Den yeû-z ap·l, lé souèton dizz yeû-z analizz su 

l’câ du galo e su lé bzein d politiq publliq. E pée i yeû dmaundd de fèrr savaer yeû-z aviz su 13 

propôziçion d’engaïjment. 

Pourr Bertègn Galèzz e l’institu Chubri, l’fètt de caozë galo, s’ée in drët umin fondmenta qhi’ée vrae 

lië é drët qhulturao. Lé drët-çi son rentrë tout d bon den l’drët françéez dedpée 2015 parr la louae 

NOTRe. E pâmein, malgrë q n’a hardi d mondd e d souèton qhi s son mobilizë dedpée carauntt aun, 

l’galo ée en danjër d s’etindd conm la pupart dé parlement d Fraunç. E lé drët fondmentao du mondd 

qhi caozz galo e/ou bin qhi dmerr den l’Pèyi Galéez, sa rest corr câziment ignorë. N’a dé debut d politiq 

linghistiq min s’ée pouint du tout assë e lé boursée son bein lein d pèrmètt d’aji oussi vitment conm 

faorë. Lé catr departement e lé deûz rejion qhi’on la conpetenç su la contrée du Pèyi Galéez, i dev 

prendd dé grandd deçidd lé mouâz p·rchin pourr soutni l’mondd qhi’ajiss pourr saovë e ravigotë 

l’parlement galéez e pourr tni contt du galo den toutt yeû conpetenç. 

[tournë en galo parr Chubri] 

 

 

DOQHUMENT EN LIGN 

« Saovë e ravigotë l’galo » 

LÉ TOUCHÂ 

Pourr touchë lé souèton raport a l’ap·l « Saovë e ravigotë l’galo » > eleccion[att]chubri.org  

Bertègn Galèzz > Ferme des Gallets, 26 avenue Pierre Donzelot, 35700 Rennes 

bertegn-galezz.bzh > contact[att]bertegn-galezz.bzh > 02 99 38 97 65 

Chubri – institut d’inventaire et d’étude linguistique du gallo > 23 av. de Guyenne, 35000 Rennes  

chubri-galo.bzh > chubri[att]chubri.org > 02 99 84 08 87 

https://www.chubri-galo.bzh/index.php?langue=gl&rub=actualites&srub=archives-actualites-2&ssrub=Saove-e-ravigote-l-galo-elections-juin-2021-gallo

